
	Ձեր 23.12.2024թ. № ԴԽ//41767-2024 գրությամբ ներկայացված «Հայաստանի Հանրապետության կառավարության 2020 թվականի մայիսի 21-ի թիվ 771-Լ որոշման մեջ լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ, որով առաջարկվում է կարգավորել «Ձեռնարկատեր + Պետություն հակաճգնաժամային ներդրումների կառավարիչ» ՓԲԸ-ում (այսուհետ՝ Ընկերություն) տնօրենների խորհրդի ստեղծման գործընթացը, ինչպես նաև սահմանել վարձատրության՝ կառավարման վճարի չափը, հայտնում ենք հետևյալը.
1. Նախագծի 1-ին կետով ՀՀ կառավարության 21.05.2020թ. N 771-Լ որոշման (այսուհետ՝ Որոշում) հավելված 1-ի 4-րդ կետում լրացվող 8-րդ ենթակետի «ա» և «բ» պարբերություններով առաջարկվում է Ընկերության տնօրենների խորհրդի կազմում ընդգրկել նվազագույնը 5, իսկ առավելագույնը 9 անդամ, ընդ որում՝ խորհրդի կազմում ընդգրկվող 4 անդամները հանդիսանալու են ՀՀ ՏԿԵՆ պետական գույքի կառավարման կոմիտեի, ֆինանսների, էկոնոմիկայի և կրթության, գիտության, մշակույթի և սպորտի նախարարությունների առաջարկությամբ ներկայացված անձինք, իսկ մնացած 3-5 անդամները՝ անկախ անդամներ են: 
Վերոգրյալի հետ կապված նշենք, որ Ասիական զարգացման բանկի «Հարկաբյուջետային կայունության և ֆինանսական շուկաների զարգացման ծրագրի» 3-րդ Ենթածրագրով սահմանված է, որ ՊՄԸ-ների ֆինանսական թափանցիկության բարելավման, կենտրոնացված հարկաբյուջետային մոնիտորինգի և վերահսկողության ամրապնդման, ինչպես նաև կորպորատիվ կառավարման և գործառնական արդյունավետության հաստատման նպատակով կընդունվի ՀՀ կառավարության որոշում, որով կորպորատիվ կառավարման նոր օրենսգիրքը պարտադիր կդառնա այն ՊՄԸ-ների համար, որոնք գերազանցում են որոշակի (չափը) շեմը (ներառյալ համապատասխանության պարտադիր հաշվետվությունը), և կստեղծվեն ու կգործարկվեն որոշակի ինստիտուցիոնալ միավորի կողմից կորպորատիվ կառավարման պահանջների համապատասխանության մոնիտորինգի գործառույթները։ Նման պարտավորություն առկա է նաև Արժույթի միջազգային հիմնադրամի Պահուստային ծրագրի շրջանակներում։ Ուստի անհրաժեշտ ենք համարում նշել, որ Նախագծով առաջարկվող գործընթացների իրականացումը կարող է չբխել վերոնշյալ պարտավորության իրականացմանն ուղղված ծրագրերից՝ հակասելով նշված կարգավորումներին: Հետևաբար, անհրաժեշտ է Նախագծով առաջարկվող փոփոխությունները դիտարկել նշված կոնցեպտի շրջանակներում:
2. Նախագծով սահմանվում է, որ խորհուրդը  ձևավորված է համարվում 5 անդամից բաղկացած լինելու պարագայում՝ առանց հստակեցնելու, թե այս դեպքում ինչ հարաբերակցությամբ են ընդգրկվելու անդամները (արդյո՞ք մեծամասնությունը կազմելու են անկախ անդամները, թե համապատասխան պետական մարմինների առաջարկությամբ ներկայացված անդամները)՝ չնայած հիմնավորմամբ առաջարկվում է, որ 5 անդամով խորհուրդ ձևավորելու դեպքում անդամներից 4-ը լինեն պետական մարմինների կողմից ներկայացված անձինք, և միայն 1-ը՝ անկախ: Մինչդեռ հիմնավորմամբ նշվում է, որ Ֆոնդերի կառավարման փորձն ուսումնասիրող հաշվետվություններում նախապատվությունը տրվում է խորհրդի անկախ անդամներին՝ շահերի բախումները վերահսկելու և հուսալի կառավարում ապահովելու նպատակով: Հետևաբար լրացուցիչ հիմնավորման կարիք ունի, թե արդյո՞ք նշված հարաբերակցությունն ապահովում է մասնագիտացված խորհրդի առկայություն և ֆոնդի ճիշտ կառավարում: 
Բացի այդ՝ Նախագծով առաջարկվում է խորհրդի յուրաքանչյուր անդամին սահմանել մինչև 700,000 դրամ (ներառյալ հարկերն ու պարտադիր այլ վճարները) վարձատրություն: Այս կապակցությամբ առաջարկում ենք հստակեցնել, թե վերը նշված պետական մարմինները ինչ չափանիշների կամ պահանջների հիման վրա պետք է ներկայացնեն խորհրդի անդամի առաջարկությունը (հաշվի առնելով նաև «Հանրային ծառայության մասին» օրենքի 31-րդ հոդվածի պահանջները): 
Առաջարկում ենք Նախագծով նաև հստակեցնել, թե անկախ անդամները ինչ մասնագիտության կամ ինչ ոլորտի, ուղղվածության ներկայացուցիչ պետք է լինեն (Նախագծի հիմնավորմամբ ներկայացվում է, որ խորհրդի անդամը նախընտրելի է, որ լինի, օրինակ, ֆինանսական, իրավական ուղղվածությամբ մասնագիտացված անձ):
























3. Անհրաժեշտ ենք համարում նշել, որ Արժույթի միջազգային հիմնադրամի հետ համագործակցությամբ ՀՀ ֆինանսների նախարարության կողմից մշակված՝ «Պետական մասնակցությամբ ընկերությունների սեփականության քաղաքականության մասին» հայեցակարգային մոտեցումներում սահմանված է, որ «Խոշոր և ռազմավարական նշանակություն ունեցող ընկերությունների համար պետք է ներդրվի խորհրդի գործունեության, անդամների ընտրության, վարձատրության և հաշվետվողականության մեխանիզմներ, որոնք պետք է համապատասխանեն հետևյալ սկզբունքներին․
· Խորհրդի դերը և գործառույթները պետք է լինեն հստակ և չափելի,
· խորհուրդները չպետք է կատարեն զուտ ֆորմալ դեր, պետք է ներգրավված լինեն ռազմավարության ձևավորման, կառավարչի վարձատրության որոշման, ներքին աուդիտի, ռիսկերի կառավարման և ներքին վերահսկողության պրակտիկաների բարելավման գործընթացում, որոնք լավ կորպորատիվ կառավարման փորձառության դեպքում խորհրդի առաջնային խնդիրներն են,
· խորհուրդը պետք է բաղկացած լինի միայն պրոֆեսիոնալ, անկախ անդամներից․ Ներկայիս դրությամբ խորհուրդի կազմը հիմնականում բաղկացած է հանրային ծառայողներից. հազվադեպ են անկախ անդամների ներգրավմամբ ձևավորված խորհուրդների դեպքերը (թույլ զարգացած board dynamics),
· անկախ անդամները պետք է գործեն ի շահ ընկերության երկարաժամկետ և կայուն զարգացման, ապահովեն ընկերությունում պատշաճ ներքին վերահսկողություն և ռիսկերի կառավարում,
· պետք է ներդրվեն անկախ անդամների փոփոխության թափանցիկ և կայուն մեխանիզմներ, որոնք ռոտացիայի սկզբունքի պահպանմամբ կապահովեն անխափան աշխատանքը՝ անկախ քաղաքական փոփոխություններից,
· պետք է սահմանվեն խորհրդի անդամների վարձատրության չափի որոշման թափանցիկ մեխանիզմներ, որի արդյունքում վարձատրության չափերը համադրելի կլինեն շուկայի պայմաններին:
Խորհրդի անկախ անդամները պետք է՝
· վերահսկեն ռազմավարական ծրագրերի իրագործումը,
· համակարգեն կատարողական հաշվետվությունների մշակումը,
· ներդնեն կորպորատիվ կառավարման լավագույն փորձը,
· իրականացնեն գործունեություն, որը ուղղված կլինի քաղաքականության նպատակներին։»:
Ուստի կարևորում ենք Նախագծով սահմանված դրույթների համապատասխանությունը «Պետական մասնակցությամբ ընկերությունների սեփականության քաղաքականության մասին» հայեցակարգային մոտեցումներով ամրագրված կարգավորումներին:
4. Անհրաժեշտ ենք համարում տեղեկանալ, արդյո՞ք ներկա դրությամբ ֆոնդի ակտիվների հետ կապված առկա են խնդիրներ, թե ոչ։ Իսկ հնարավոր խնդիրների ի հայտ գալու հետագա ռիսկերից խուսափելու նպատակով առաջարկում ենք իրականացնել պորտֆելի due diligence, օրինակ՝ Big 4 կազմակերպություններից որևէ մեկի կողմից: Due diligence-ի շրջանակում անհրաժեշտ ենք համարում դիտարկել, մասնավորապես, հետևյալ հարցերը.
	





ա/ Դատական վեճեր․ նույնականացնել առկա, հնարավոր կամ նախկինում տեղի ունեցած դատական վեճերը, որոնք կարող են ազդել պորտֆելի արժեքի վրա։
	
բ/ Հնարավոր ելքեր․ նույնականացնել ներդրումների ելքերի ժամկետները, պայմանները և սահմանափակումները՝ հիմնվելով առկա բաժնետերերի համաձայնագրերի վրա։
	


գ/ Պորտֆելի գնահատում․ ե՞րբ է կատարվել վերջին գնահատումը (խնդրում ենք ներկայացնել վերջին իրականացված արտաքին աուդիտի արդյունքները, ինչպես նաև վերջին եռամսյակի զուտ ակտիվների արժեքի հաշվարկը), որո՞նք են արդյունքները, արդյո՞ք որևէ ընկերություն ներգրավված է 2024 թվականի արդյունքներով գնահատումն իրականացնելու համար։
	




Պարտավորությունների կարգավիճակ․ քանի որ ծրագրերի իրագործումը և ֆոնդի կողմից գումարների ներդրումը տեղի էր ունենալու որոշակի ժամանակահատվածի ընթացքում՝ կախված յուրաքանչյուր ծրագրի իրագործման ժամանակացույցից, որքա՞ն ներդրումային  պարտավորություններ ունի ֆոնդը, ինչպիսի՞ ժամանակացույցով, որքա՞ն ազատ լիկվիդայնություն է առկա ֆոնդում։
Հաշվի առնելով այն հանգամանքը, որ Նախագծով առաջարկվող՝ տնօրենների խորհրդի ստեղծումը չի նպաստելու հավելյալ արժեքի ձևավորմանը, ուստի առաջարկում ենք դրա փոխարեն ձևավորել մեկ անձից բաղկացած գործադիր մարմին՝ ներգրավելով ինստիտուցիոնալ, պրոֆեսիոնալ կառավարիչ, կամ ֆոնդի կառավարումն առհասարակ հանձնել վերջինիս։ Մինչև կառավարման հանձնելու վերաբերյալ որոշման կայացումը առաջարկում ենք կազմակերպել due dilligence-ի իրականացման գործընթացը:
Միաժամանակ, անհրաժեշտ է նշել, որ եթե պետությունը չունի հիմնավորված և ծանրակշիռ պատճառներ ֆոնդում որպես փայատեր մնալու համար, ապա ինստիտուցիոնալ կառավարիչը պետք է մշակի պետության անունից բաժնեմասերի կառավարման և որոշակի ժամանակահատվածում ՀՀ կառավարության համար առավել բարենպաստ պայմաններով ելքի (exit) ռազմավարություն: Ընդ որում, ելքը առաջարկվում է իրականացնել 5 տարվա ընթացքում:
Ինստիտուցիոնալ կառավարչի վարձատրությունը պետք է իրականացվի մրցունակ շուկայական գնի հիման վրա, որը բաղկացած կլինի ակտիվների կառավարման վճարից և հաջողության վճարից (success fee): Որպես կառավարման վճար կարող է սահմանվել Նախագծով ներկայացված չափը, որը կազմում է պետության կողմից ֆոնդի փայերի ձեռքբերման արժեքի 2%-ը (մարված փայերի արժեքը չի ներառվում հաշվարկի մեջ)։»։ Իսկ Success fee-ն կարող է սահմանվել՝ կախված ելքի արդյունքում ակտիվների հավելաճից։
Միաժամանակ, անհրաժեշտ ենք համարում նշել, որ այս տարի ընդունվել է ««Ներդրումային ֆոնդերի մասին» օրենքում փոփոխություններ և լրացումներ կատարելու մասին» օրենքը, որի համաձայն շուտով ՀՀ կենտրոնական բանկը կսահմանի ոչ հրապարակային ֆոնդերի կառավարիչների նոր՝ թույլտվության ստացման ընթացակարգ և պահանջներ, ինչպես նաև կարող է սահմանել ոչ հրապարակային ներդրումային ֆոնդերի կառավարիչների նկատմամբ հավելյալ պահանջներ։ Անհրաժեշտ ենք համարում պետության կողմից այս ներդրումային ֆոնդի կառավարչի բաժնետեր մնալը դիտարկել այս տեսանկյունից ևս։
	








1․ Ընդունվել է ի գիտություն
ՊՄԸ-ների ֆինանսական թափանցիկության բարելավման, կենտրոնացված հարկաբյուջետային մոնիտորինգի և վերահսկողության ամրապնդման, ինչպես նաև կորպորատիվ կառավարման և գործառնական արդյունավետության հաստատման նպատակով ՀՀ կառավարության որոշման ընդունումից հետո սույն Նախագծով առաջարկվող գործառույթները հետագայում լրացուցիչ կվերանայվեն և կհամապատասխանեցվեն ՀՀ կառավարության նոր որոշման պահանջներին։




















2․ Ընդունվել է
Կոռուպցիայի կանխարգելման հանձնաժողովի առաջարկությամբ նաև Նախագիծը վերախմբագրվել և շարադրվել է հետևյալ ձևով, որ խորհուրդը բաղկացած է առավելագույնը 9 անդամից՝  4-ը պետական մարմինների կողմից և 2-5 անկախ անդամ։ Խորհուրդը ձևավորված է համարվում նվազագույնը 6 անդամից բաղկացած լինելու պարագայում, որոնցից 2-ը պետք է լինեն անկախ անդամներ։ Ընդ որում, նախագծով սահմանվել է, որ խորհրդի նախագահումն իրականացվում է անկախ անդամի կողմից՝ այդկերպ ապահովելով դրա անկախ ղեկավարման մեխանիզմներ։ Այս պահին ավելի մեծ թվով անկախ անդամների չներգրավումը պայմանավորված է այն հանգամանքով, որ  վերջիններիս ներգրավումը բարդ և ժամանակատար գործընթաց է, ուստի Ֆոնդի գործունեությունը չընդհատելու նպատակով որոշում է կայացվել սկզբնական շրջանի համար Խորհուրդը ձևավորված համարել 6 անդամից բաղկացած լինելու պարագայում՝ հետագայում խորհրդի կազմում ներառելով մինչև 5 անկախ անդամ։ 
Մասնագիտական ուղղվածության առումով խորհրդի անդամներից պահանջվում է ունենալ իրավական կամ ֆինանսական պատրաստվածություն։ Նշվում է նաև, որ խորհրդի անդամները պետք է բավարարեն ՀՀ Կառավարության 2-ը փետրվարի 2012 թվականի N 175-Ն որոշմամբ սահմանված՝ պետական մասնակցությամբ առևտրային կազմակերպություններում պետական բաժնեմասի կառավարման՝ պետության կողմից լիազորված ներկայացուցիչների համար նախատեսված պահանջներին, օրինակ՝ խորհրդի անդամը պետք է ունենա կառավարման ոլորտում առնվազն 5 տարվա աշխատանքային փորձ: Կարծում ենք՝ այդ պահանջների սահմանումը բավարար պայման է խորհրդի անդամների մասնագիտական պատրաստվածությունը երաշխավորելու համար։  
Ինչ վերաբերում է վարձատրությանը, ապա հարկ է նշել, որ սույն Նախագիծը մշակվել է այն տրամաբանությամբ, որ խորհրդի կազմում պետական մարմնի հայեցողությամբ ցանկացած անձ կարող է առաջադրվել։
Նախագծով առաջարկվում է խորհրդի յուրաքանչյուր անդամին սահմանել մինչև 700,000 դրամ, այսինքն՝ կարող է նաև վարձատրություն չսահմանվել։ Եթե պետական մարմնի կողմից առաջադրված թեկնածուն «Հանրային ծառայության մասին» օրենքի 31-րդ հոդվածի պահանջների հիմքով չի կարող վարձատրվել, ապա խորհրդի կազմում կընդգրկվի անվճար հիմունքներով։ 
3. Ընդունվել է ի գիտություն
Տնօրենների խորհրդի դերը և գործառույթները սահմանված են ինչպես «Բաժնետիրական ընկերությունների մասին» ՀՀ օրենքում, այնպես էլ Ֆոնդի կառավարչի կանոնադրությունում։ Խորհրդի անդամները բացի Ֆոնդի կառավարչի խորհրդի անդամի պաշտոնը զբաղեցնելուց, նախատեսվում է, որ նշանակվելու են նաև Ֆոնդի պորտֆելային ընկերությունների տնօրենների խորհրդում, ուստի միանշանակ է, որ վերջիններս ակտիվորեն ներգրավված են լինելու ինչպես Ֆոնդի (Ֆոնդի կառավարչի) ռազմավարական որոշումների կայացման գործընթացում, այնպես էլ պորտֆելային ընկերությունների կառավարման գործում։ Նրանք գործելու են որպես Ֆոնդի ներկայացուցիչներ պորտֆելային ընկերություններում՝ հանդես գալով որպես կապող օղակ բիզնեսի և պետության միջև ու այդկերպ պաշտպանելով ինչպես տվյալ բիզնեսի շահերը, այնպես էլ պետության՝ որպես ներդրողի շահերը։ 
























4․ Ընդունվել է վերապահումով
Պորտֆելի due diligence անելու մասին առաջարկն ընդունելի է, սակայն այն այս պահին իրագործելի չէ, քանի որ Ֆոնդի կառավարիչը չի տիրապետում բավարար ֆինանսական միջոցների։ Սակայն Կառավարության քննարկվող որոշման նախագիծը հաստատվելու և կառավարչի վճարը 2%-ի չափով հաստատվելու դեպքում հնարավոր կլինի կազմակերպել պորտֆելի due diligence և վերհանել պոտենցիալ ռիսկերը, իսկ թե ում կպատվիրակվի համապատասխան ուսումնասիրությունների կատարումը, կարծում ենք՝ ենթակա է հավելյալ քննարկման։  
ա/ Ֆոնդի և/կամ պորտֆելային ընկերությունների մասնակցությամբ առկա դատական գործերի վերաբերյալ տեղեկատվությունը ներկայացվում է կից հավելված Ա-ում։
բ/ Ներդրումների ելքերի մասին պահանջվող տեղեկատվությունը Պետական գույքի կառավարման կոմիտեի 2025թ․ մարտի 17-ի թիվ 01/10.7/1971-2025 գրությամբ տրամադրվել է շահագրգիռ մարմիններին։ 
գ/ Պորտֆելի գնահատման վերջին ամսաթիվը 2023թ. դեկտեմբերի 31-ն է, իսկ հաշվետվությունը ներկայացվել է  2024թ․ հունիսի 10-ին։ Գնահատումն իրականացրել է «Էմ Բի Քնսալթինգ» ՓԲԸ-ն։ Արտաքին աուդիտի և գնահատման հաշվետվությունները աշխատանքային կարգով ևս ներկայացվել են։ 2024 թվականի արդյունքներով գնահատումը Ֆոնդի կառավարչի կողմից դեռևս չի նախաձեռնվել՝ բյուջեի հաստատված չլինելու և անբավարար ֆինանսական միջոցների պատճառով։
Պարտավորությունների կարգավիճակ․ Ֆոնդն ունի պայմանագային պարտավորություն Ամբեր Կապիտալ ԵՄ-Հայաստան ՓՄՁ ԳԳ ՍՊԸ-ի նկատմամբ 18․02․2025թ․ դրու-թյամբ 1,663,988.82 ԱՄՆ դոլար։ Այս պահին Ֆոնդի դրամական միջոցները կազմում են  174,298,588.40 ՀՀ դրամ, ավանդները՝ 1,825,832.58 ԱՄՆ դոլար։







 


	2. ՀՀ էկոնոմիկայի նախարարություն
	13.01.2025թ.

	
	01/387-2025

	Ի պատասխան № Մ/51310-2024 գրության, Հայաստանի Հանրապետության կառավարության 2020 թվականի մայիսի 21-ի թիվ 771- որոշման մեջ լրացումներ կատարելու մասին նախագծի /այսուհետ՝ Նախագիծ/ վերաբերյալ հայտնում ենք հետևյալը․ 
Նախագծի համաձայն՝ «Ձեռնարկատեր+Պետություն հակաճգնաժամային ներդրումների կառավարիչ» փակ բաժնետիրական ընկերության տնօրենների խորհուրդը պետք է կազմավորվի ի թիվս այլնի ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեի, էկոնոմիկայի, ֆինանսների, և կրթության, գիտության, մշակույթի և սպորտի նախարարությունների առաջարկությամբ նշանակված անդամներից։ Այս առումով հարկ է նկատել, որ բացի Կրթության, գիտության, մշակույթի և սպորտի նախարարության՝ մյուս պետական մարմինների մասով պարզ չէ թե ինչ սկզբունքով թեկնածուները պետք է առաջադրվեն՝ պետական համակարգից, թե տվյալ պետական մարմնի հայեցողությամբ ցանկացած անձ կարող է առաջադրվել։
Այս առումով հարկ է նկատել, որ պետական համակարգում սովորաբար չեն լինում ֆոնդերի արդյունավետ կառավարման համար անհրաժեշտ մասնագիտական գիտելիքներ ունեցող մասնագետներ, բայցի այդ «Ձեռնարկատեր + Պետություն հակաճգնաժամային ներդրումների կառավարիչ» փակ բաժնետիրական ընկերության տնօրենների խորհրդի անդամի համար ենթադրվող ծանրաբեռնվածությունը և պատասխանատվությունը կարող է անհամատեղելի լինել հանրային ծառայություն իրականացնող անձանց ծանրաբեռնվածության հետ՝ ինչը ևս լուրջ խոչընդոտ է հանդիսանալու ֆոնդի արդյունավետ կառավարման համար՝ հետևաբար առաջարկում ենք ընտրել ամբողջությամբ պրոֆեսիոնալ կառավարման հանձնելու մոդելը։






Միաժամանակ, առաջարկում ենք Նախագիծն ուղարկել նաև Արդարադատության նախարարության և Կոռուպցիայի կանխարգելման հանձնաժողովի դիտարկմանը։
	




Նախագծի համաձայն՝ ի թիվս անկախ անդամների՝ խորհրդի կազմում նախատեսվում է ընդգրկել նաև ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեի առաջարկությամբ 1 անդամ, ՀՀ ֆինանսների նախարարության առաջարկությամբ 1 անդամ, ՀՀ էկոնոմիկայի նախարարության առաջարկությամբ 1 անդամ, ՀՀ կրթության, գիտության, մշակույթի և սպորտի նախարարության առաջարկությամբ ակադեմիական (գիտական) որևէ հաստատության 1 անդամ, այսինքն՝ պետական մարմնի հայեցողությամբ ցանկացած անձ կարող է առաջադրվել։
Պրոֆեսիոնալ կառավարման հանձնելու մոդելի հետ կապված առաջարկությունն ընդունվել է ի գիտություն։ Համանմնան առաջարկ է ներկայացվել նաև ՀՀ ֆինանսների նախարարության կողմից, որը հետագայում կքննարկվի։
Միաժամանակ հարկ է նշել նաև, որ այդ հարցի շուրջ բանավոր քննարկումներ են տեղի ունեցել «ԱՄԲԵՐ ԿԱՊԻՏԱԼ ԱՐՄԵՆԻԱ» ՓԲԸ-ի հետ, որը հենց մասնավոր բաժնեմասնակցային ֆոնդերի կառավարման մեջ մասնագիտացած մասնավոր ընկերություն է և իրականացնում է «ԵՄ-Հայաստան ՓՄՁ հիմնադրամ»-ի ֆոնդի կառավարումը, սակայն վերջինս հրաժարվել է ստանձնել Ֆոնդի կառավարումը։   
Ընդունվել է
Նախագիծը համաձայնեցվել է Արդարա-դատության նախարարության և Կոռուպցիայի կանխարգելման հանձնաժողովի հետ։

	3. ՀՀ կրթության, գիտության, մշակույթի և սպորտի նախարարություն
	07.01.2025թ.

	
	01/18.2/50-2025

	Ձեզ եմ ներկայացնում Կրթության, գիտության, մշակույթի և սպորտի նախարարության առաջարկությունները «Հայաստանի Հանրապետության 2020 թվականի մայիսի 21-ի թիվ 771-Լ որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ:
   1. Նախագծի նախաբանից անհրաժեշտ է հանել «Որպես նվիրատվություն գույք ընդունելու, բաժնետոմսերի կառավարման լիազորություններ վերապահելու, հողամասեր ամրացնելու և «Հայաստանի պետական հետաքրքրությունների ֆոնդ» փակ բաժնետիրական ընկերությունը լուծարելու մասին»» բառերը, նկատի ունենալով «Նորմատիվ իրավական ակտերի մասին» օրենքի 17-րդ հոդվածի 7-րդ, 8-րդ մասերի պահանջները:
   2. Նախագծի 2-րդ կետում առաջարկում եմ սույն կետում նշված աշխատանքների իրականացման համար սահմանել ժամկետ, նկատի ունենալով «Նորմատիվ իրավական ակտերի մասին» օրենքի 13-րդ հոդվածի 3-րդ մասի 2-րդ կետի պահանջը:
	





1․ Ընդունվել է
Նախագծի նախաբանից հանվել է





2․ Ընդունվել է
Նախագծի վերախմբագրված տարբերակի 3-րդ կետով սահմանվել է ժամկետ

	4. ՀՀ արդարադատության նախարարություն
	10.01.2025թ.

	
	//358-2025

	«Հայաստանի Հանրապետության կառավարության 2020 թվականի մայիսի 21-ի թիվ 771-Լ որոշման մեջ լրացումներ կատարելու մասին» ՀՀ կառավարության որոշման նախագծի այսուհետ՝ Նախագիծ վերաբերյալ հայտնում ենք հետևյալը․
«Հայաստանի Հանրապետության կառավարության 2020 թվականի մայիսի 21-ի թիվ 771-Լ որոշման 1-ին հավելվածով հաստատված է Հայաստանի Հանրապետության կառավարության նախատեսած 80 մլրդ դրամ հանրագումարով տնտեսական երկարաժամկետ զարգացմանն ուղղված ծրագրերի շրջանակում առաջին ծրագիրը, իսկ նույն հավելվածի 4-րդ կետում սահմանված է, որ վերոնշյալ ծրագրի շրջանակներում նախատեսվում է կնքել ներդրումային պայմանագիր Հայաստանի Հանրապետության կառավարության՝ ի դեմս Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեի (այսուհետ՝ կոմիտե) և ֆոնդի կառավարչի միջև, որում կնախատեսվեն առնվազն նշված կետում սահմանված պայմանները։ Այս առումով հարկ ենք համարում նշել, որ Նախագծով նախատեսվող  «Ձեռնարկատեր + Պետություն հակաճգնաժամային ներդրումների կառավարիչ» փակ բաժնետիրական ընկերության տնօրենների խորհրդի (այսուհետ՝ խորհուրդ) ստեղծման սկզբունքները և նշված ընկերության կառավարման վճարի չափը, չեն հանդիսանում նշված հավելվածի, մասնավորապես՝ վերոնշյալ կետի կարգավորման առարկան, քանի որ չեն կարող դիտարկվել որպես նշված ներդրումային պայմանագիր նվազագույն պայմաններ։
Ուստի հիմք ընդունելով վերոգրյալը՝ գտնում ենք, որ Նախագիծը խնդրահարույց է և լրացուցիչ հիմնավորման կարիք ունի։
	Ընդունվել է
ՀՀ կառավարության 2020 թվականի մայիսի 21-ի թիվ 771-Լ որոշման 2-րդ հավելվածով (այսուհետ Հավելված 2) հաստատվել է ՀՀ կառավարության նախատեսած 80 մլրդ դրամ հանրագումարով տնտեսական երկարաժամկետ զարգացմանն ուղղված ծրագրերի շրջանակում երկրորդ ծրագիրը:
Ծրագրի շրջանակներում նախատեսվել է պետության մասնակցությունը «Ամբեր Կապիտալ» ընկերության կողմից կառավարվող ԵՄ-Հայաստան ՓՄՁ ֆոնդում։
Հավելվածի 2-ի 5-րդ կետով սահմանվել է, որ ծրագրի շրջանակներում նախատեսվում է կնքել ֆոնդի սահմանափակ գործընկեր դառնալու մասին պայմանագիր ՀՀ կառավարության՝ ի դեմս ՀՀ էկոնոմիկայի նախարարի և ֆոնդի ընդհանուր գործընկերոջ (հանդես է գալիս որպես ֆոնդի կառավարիչ) միջև, որում ի թիվս այլ պայմանների նախատեսվել է նաև կառավարման վճար՝ ոչ ավելի, քան պետության մասնակցության 2%-ը։
Նույն տրամաբանությամբ մշակվել է նաև սույն նախագիծը, որով նախատեսվում է սահմանել «Ձեռնարկատեր+Պետություն հակաճգնաժամային ներդրումների կառավարիչ» ՓԲԸ-ի վարձատրությունը՝  կառավարման վճարի չափը, որը կազմում է պետության կողմից ֆոնդի փայերի ձեռքբերման արժեքի 2%-ի չափով (մարված փայերի արժեքը չի ներառվում հաշվարկի մեջ)։
Բացի այդ, հաշվի առնելով, որ ՀՀ կառավարության 2020 թվականի մայիսի 21-ի թիվ 771-Լ որոշման 1-ին հավելվածի 4-րդ կետի 7)-րդ ենթակետով սահմանվում է Ֆոնդի ընթացիկ ծախսերի (ներառյալ կառավարման վճարը) առավելագույն չափը, որոնց տարեկան ընդհանուր արժեքը չպետք է գերազանցի ընկերություններում (ներդրումային ֆոնդերում) ֆոնդի փաստացի մասնակցության մեկ տոկոսը, ուստի սույն 7նախագծով նախատեսվում է հավելվածի 4-րդ կետի 7)-րդ ենթակետը խմբագրել, որով նախատեսվում է սահմանել «Ձեռնարկատեր + Պետություն հակաճգնաժամային ներդրումների կառավարիչ» ՓԲԸ-ի վարձատրությունը՝ կառավարման վճարը՝ պետության կողմից ֆոնդի փայերի ձեռքբերման արժեքի 2%-ի չափով։    
Հաշվի առնելով, որ ՀՀ կառավարության 2024 թվականի օգոստոսի 29-ի թիվ 1391-Ա որոշմամբ  «Ձեռնարկատեր + Պետություն հակաճգնաժամային ներդրումների կառավարիչ» ՓԲԸ-ի 100 տոկոս բաժնետոմսերը նվիրատվությամբ հանձնվել են Հայաստանի Հանրապետությանը՝ հիմք ընդունելով «Բաժնետի-րական ընկերությունների մասին» Օրենքի 12-րդ հոդվածի 3-րդ մասի ե/ կետը՝ սույն նախագծով ՀՀ կառավարությունը սահմանում է ընկերության տնօրենների խորհրդի ստեղծման սկզբունքները։ 
Միաժամանակ հաշվի առնելով այն դիտար-կումը, որ «Ձեռնարկատեր + Պետություն հակաճգնաժամային ներդրումների կառավարիչ» ՓԲԸ-ի տնօրենների խորհրդի ստեղծման սկզբուն-քները չեն հանդիսանում ՀՀ կառավարության 2020 թվականի մայիսի 21-ի թիվ 771-Լ որոշման 1-ին հավելվածի, մասնավորապես՝ հավելվածի 4-րդ կետի կարգավորման առարկան (քանի որ չեն կարող դիտարկվել որպես նշված ներդրումային պայմանագիր նվազագույն պայմաններ)՝ սույն նախագիծը վերախմբագրվել է, որով նախատեսվում է հավելվածը լրացնել նոր 4․1 կետով։

	Ի պատասխան Ձեր՝ 2025 թվականի հունվարի 29-ի N ԴԽ//2638-2025 գրության՝ տեղեկացնում եմ, որ «Հայաստանի Հանրապետության կառավարության 2020 թվականի մայիսի 21-ի թիվ 771-Լ որոշման մեջ լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ առկա են հետևյալ դիտարկումները և առաջարկությունները․
1. Նախագծի 1-ին կետով լրացվող «ա» ենթակետում նշվում է, որ խորհուրդը պետք է բաղկացած լինի առավելագույնը 9 անդամներից, որոնցից 4-ը պետական գերատեսչությունների ներկայացուցիչներ են կամ վերջիններիս կողմից առաջարկված անձինք, իսկ 3-5-ը՝ անկախ անդամներ: Մյուս կողմից, նույն կետի «բ» ենթակետը սահմանում է, որ խորհուրդը ձևավորված է համարվում 5 անդամից բաղկացած լինելու պարագայում:
Հետևաբար, բոլոր այն դեպքերում, երբ կձևավորվի 5 կամ 6 անդամից բաղկացած խորհուրդ, վերջինիս կազմում ընդգրկված են լինելու 1-2 անկախ անդամներ՝ հակասելով «ա» կետի պահանջին: Ընդ որում, Նախագծի հիմնավորման մեջ նշվում է, որ հաշվի առնելով, որ ֆոնդի միակ մասնակիցը ՀՀ-ն է և առկա է պետական միջոցների արդյունավետ կառավարման հարց, շահագրգիռ գերատեսչությունների ներկայացվածությունը կարևոր է՝ ֆոնդի կառավարմանն ուղղակի մասնակցություն ունենալու և ցանկալի ռազմավարություն ներդնելու տեսանկյունից։ Այդ իսկ պատճառով առաջարկվում է, որ 5 անդամի կազմով խորհուրդ ձևավորվելու դեպքում անդամներից 4-ը լինեն պետական մարմինների կողմից ներկայացված անձինք։
Պետական մասնակցությամբ ընկերություններում կորպորատիվ կառավարման վերաբերյալ ՏՀԶԿ ուղեցույցները սահմանում են, որ պետությունը պետք է հարգի պետական մասնակցությամբ ընկերությունների խորհուրդների անկախությունը և թույլ տա նրանց արդյունավետ իրականացնել իրենց պարտականությունները: Խորհրդի ձևավորման գործընթացում, շահերի բախման հնարավորությունը նվազագույնի հասցնելու համար պետությունը պետք է խուսափի խորհրդի կազմում չափից մեծ թվով պետության ներկայացուցիչների ընտրությունից: Ավելի լայն քաղաքական նպատակների առումով պետության ուղղորդումը պետք է իրականացվի ընկերության ձևավորման և գործունեության նպատակների սահմանմամբ, այլ ոչ թե ուղղակիորեն պարտադրվի խորհրդի կազմում պետական ներկայացուցիչների մասնակցության միջոցով: Խորհրդի անդամների առաջադրման և ընտրության գործընթացում պետությունը պետք է առաջնահերթություն տա խորհրդի անդամների կողմից իրենց պարտականությունները պրոֆեսիոնալ և անկախ իրականացնելու անհրաժեշտությանը:
Պետական մասնակցությամբ ընկերությունների խորհրդի կազմում անկախ անդամների ընդգրկումը կարևոր է մի քանի պատճառով: Նախ, անկախ անդամները չունեն պետության կամ քաղաքական ուժերի հետ ուղղակի կապեր, ինչը նվազեցնում է քաղաքական անհարկի ազդեցության ռիսկը: Բացի այդ, խորհրդի կազմում անկախ անդամների առկայությունը կարող է բարելավել նաև ընկերության ռազմավարությունը, կառավարման պրակտիկաները և գործառնական գործընթացները, բարձրացնել կազմակերպության վստահությունը հանրության և ներդրողների մոտ, ինչպես նաև օգնել վերահսկել ընկերությունների ֆինանսական և կառավարման գործընթացները, ինչը կարող է նվազեցնել չարաշահումների և ֆինանսական սխալների հետ կապված ռիսկերը։
Այս համատեքստում պետք է ընդգծել խորհրդի ձևավորման գործընթացում անկախ անդամների՝ արդյունավետ և բավարար թվով ընդգրկման կարևորությունը: «Հայաստանի հանրապետության կորպորատիվ կառավարման կանոնագիրքը հաստատելու մասին» Էկոնոմիկայի նախարարի 2024 թվականի N 1955-Ն հրամանի հավելվածի «II.4.» սկզբունքի համաձայն՝ խորհրդի առնվազն մեկ երրորդը պետք է լինի անկախ: Եթե մեկ երրորդը բնական թիվ չէ, ապա խորհրդի անկախ անդամների թիվ է համարվում մեկ երրորդին առավել մոտ ամբողջ թիվը: Այսինքն, կանոնագրքի նշված սկզբունքից բխում է, որ 5 անդամից բաղկացած խորհրդում պետք է ընդգրկված լինեն 2 անկախ անդամներ:
[bookmark: _Hlk190075036]Վերոգրյալի հիման վրա առաջարկում ենք նշված ենթակետով սահմանել, որ խորհուրդը ձևավորված է համարվում նվազագույնը 6 անդամից բաղկացած լինելու պարագայում, որոնցից 2-ը պետք է լինեն անկախ անդամներ:
Ընդ որում, կարևոր է, որ անկախության չափանիշներին խորհրդի անկախ անդամի համապատասխանությունը ենթարկվի ինչպես նախնական, այնպես էլ տարեկան գնահատման, որը կպարունակի նաև շահերի բախման վերաբերյալ վերլուծություն: Որպես գնահատողներ կարող են հանդես գալ ընկերության ներսում ձևավորվող հատուկ հանձնաժողովը, որը պատասխանատու է նշանակումների և անկախության գնահատման համար կամ անկախ մասնագետները, ովքեր կարող են գնահատել թեկնածուի կամ անդամի անկախությունը և համապատասխանությունը սահմանված չափանիշներին:
[bookmark: _Hlk190075371]2. Ի լրումն Նախագծի 1-ին կետով լրացվող «գ» ենթակետի՝ սահմանել, որ խորհրդի նախագահումն իրականացվում է անկախ անդամի կողմից, ինչը հնարավորություն կտա ապահովել պրոֆեսիոնալ կառավարում, բազմակարծություն, մասնակցող կողմերի շահերի հավասարակշռում, բարձր վստահություն, որոշումների օբյեկտիվություն և այլն:
3. Ի լրումն Նախագծի 1-ին կետով լրացվող «զ» ենթակետի՝ սահմանել ընկերության վարձատրության քաղաքականության (այդ թվում՝ ղեկավար պաշտոնների) թափանցիկ և հրապարակային լինելու կարևորությունը: Ֆինանսական միջոցների արդյունավետ օգտագործման և հաշվետվողականության տեսանկյունից կարևոր նշանակություն ունի ընկերության վարձատրության քաղաքականության մշակումը և հրապարակումը, ինչը ենթադրում է ընկերության կողմից կանոնների և սկզբունքների սահմանում, որոնք ուղղված են աշխատավարձերի, պարգևավճարների ու այլ վճարների համակարգի կարգավորման գործընթացին։ Վարձատրության քաղաքականության հիմնական տարրերը կարող են ներառել աշխատավարձի կառուցվածքը, պարգևավճարները և խրախուսանքները, աշխատավարձի վերանայման քաղաքականությունը:
4. Ի լրումն Նախագծի 1-ին կետով լրացվող «է» ենթակետի՝ սահմանել տնօրենների խորհրդի անդամների նշանակման կամ ընտրության չափանիշներ, որոնք կվերաբերեն նրանց մասնագիտական կրթությանը և փորձին, ինչպես նաև կպարունակեն թեկնածուների բարեվարքության վերաբերյալ պահանջներ: Նշված պահանջները պետք է բխեն գործող խորհրդի և կազմակերպության երկարաժամկետ ռազմավարության հետ կապված կարիքների գնահատումից: Սա հնարավորություն կտա նվազեցնել հայեցողական նշանակումների ռիսկը և տնօրենների խորհրդում ընդգրկել այնպիսի մասնագետների, ովքեր կարող են ապահովել ընկերության նպատակների պատշաճ իրականացումը: Այդ պահանջները կարող են վերաբերել թեկնածուների մասնագիտական կրթությանը, աշխատանքային փորձին և գործունեության ոլորտներին, առաջնորդական հմտություններին, ինչպես նաև վերջիններիս բարեվարքությանը՝ հաշվի առնելով ընկերության համատեքստը, գործունեության ոլորտը և առանձնահատկությունները: Ընդ որում, կարևոր է խորհրդի անդամներին ներկայացվող պահանջների սահմանման համատեքստում հաշվի առնել պրոֆեսիոնալ և սոցիալական բազմազանության ապահովման անհրաժեշտությունը՝ որպես խորհրդի արդյունավետությունը բարձրացնող չափանիշ, ինչը ենթադրում է, որ խորհրդի անդամները կարող են լինել տարբեր ոլորտներից, ունենալ տարբեր հմտություններ և աշխատանքային փորձ: Սոցիալական բազմազանությունը ենթադրում է էթնիկ ծագման, գենդերային հավասարակշռության, տարիքային բազմազանության և այլ բաղադրիչներ, ինչը նպաստում է խորհրդի որոշումների որակի բարելավմանը:
Տնօրենների խորհրդի ձևավորման գործընթացում կարևոր է նաև ապահովել թափանցիկություն, արժանիքահենություն և հանրային շահերի պաշտպանություն։ Նշվածն առաջին հերթին նշանակում է տնօրենների խորհրդի անդամների ընտրության կամ ձևավորման բաց ընթացակարգի սահմանում՝ հավասար պայմաններ ապահովելով բոլոր հետաքրքրված անձանց համար: Բաց ընթացակարգը կարող է ներառել տնօրենների խորհրդի անդամի ընտրության կամ նշանակման վերաբերյալ հայտարարության հրապարակում, դիմումների հավասար պայմաններով գնահատում, հանձնաժողովի կամ համապատասխան մարմնի կողմից թեկնածուների գնահատում, արդյունքների հրապարակում և թեկնածուի նշանակում կամ ընտրություն: Նշված գործընթացի ապահովման նպատակով կարող է ձևավորվել թեկնածուներին գնահատող հանձնաժողով, որը կարող է իր կազմում ներառել նաև անկախ փորձագետներ և հասարակական հատվածի ներկայացուցիչներ:
Հարկ է նկատել նաև, որ «է» ենթակետով առաջարկվող լրացման ընդունման պարագայում ընկերության խորհրդի կազմում ընգրկվելու հնարավորություն են ունենալու միայն ՀՀ քաղաքացիները:
Տեղեկացնում եմ նաև, որ Հանձնաժողովը 2024 թվականին զեկույցի մշակմամբ ամփոփել մի շարք կազմակերպություններում իրականացված կոռուպցիոն ռիսկերի գնահատման արդյունքները, որն անդրադառնում է ինչպես բացահայտված ռիսկային գործոններին, այնպես էլ պետական մասնակցությամբ ընկերությունների գործարար բարեվարքությանը, տնօրենների խորհրդի ձևավորմանը և գործունեությանը, ընկերության թափանցիկությանը և հաշվետվողականությանը վերաբերելի միջազգային հիմնական ստանդարտներին: Զեկույցը կարող է օգտակար լինել ինչպես Նախագծի, այնպես էլ ընկերության կանոնադրության վերանայման համատեքստում:
Միաժամանակ, Հանձնաժողովն իր պատրաստակամությունն է հայտնում անհրաժեշտության դեպքում մասնագիտական աջակցություն ցուցաբերել խորհրդի ձևավորմանը և կորպորատիվ կառավարմանը վերաբերելի այլ հարցերում։
	






1․ Ընդունվել է

Վերախմբագրված Նախագծի 2-րդ կետով լրացվող «4․1» կետի 2)-րդ ենթակետը խմբագրվել է։ 





































































2․ Ընդունվել է
Վերախմբագրված Նախագծի 2-րդ կետով լրացվող «4․1» կետի 4)-րդ ենթակետը խմբագրվել է։ 

3․ Ընդունվել է ի գիտություն
Վերախմբագրված Նախագծի 2-րդ կետով լրացվող «4․1» կետի 6)-րդ ենթակետով նախատեսվում է, որ «Ձեռնարկատեր + Պետություն հակաճգնաժամային ներդրումների կառավարիչ» ՓԲԸ-ի խորհրդի անդամների աշխատանքի վարձատրության քաղաքականու-թյունը, պայմանները և չափը որոշվելու է բաժնետերերի ժողովի կողմից։ Վարձատրության քաղաքականությունը մշակելու ժամանակ առաջարկությունը հաշվի կառնվի։   




4․ Ընդունվել է ի գիտություն
«Ձեռնարկատեր+Պետություն հակաճգնաժամային ներդրումների կառավարիչ» ՓԲԸ-ի երկարաժամկետ ռազմավարության հետ կապված կարիքների գնահատումից հետո՝ անհրաժեշտության դեպքում կսահմանվեն տնօրենների խորհրդի անդամների նշանակման նոր չափանիշներ:


	6․ Ֆինանսատնտեսական նախարարական կոմիտեի 
22.04.2025թ. նիստ 
	

	Թիվ ԿԱ/120-2025 արձանագրության 16-րդ կետի հանձնարարականով որոշվել է «Հայաստանի Հանրապետության կառավարության 2020 թվականի մայիսի 21-ի թիվ 771-Լ որոշման մեջ փոփոխություն և լրացում կատարելու մասին» ՀՀ կառավարության որոշման նախագծի հարցին անդրադառնալ Վարչապետի աշխատակազմի, Ֆինանսների նախարարության, Արդարադատության նախարարության, Էկոնոմիկայի նախարարության, Տարածքային կառավարման և ենթակառուցվածքների նախարարության ներգրավվածությամբ Փոխվարչապետ Տիգրան Խաչատրյանի մոտ համապատասխան քննարկումից հետո։    
	Շահագրգիռ մարմինների մասնակցությամբ հարցը քննարկվել է Փոխվարչապետի մոտ։
Քննարկման արդյունքում Նախագիծը լրամշակվել է՝ հանվել է «Ձեռնարկատեր + Պետություն հակաճգնաժամային ներդրումների կառավարիչ» ՓԲԸ-ի տնօրենների խորհրդի ձևավորմանն առնչվող դրույթները (այդ թվում՝ անդամների վարձատրության վերաբերյալ), իսկ կառավարչի վարձատրությունը՝ կառավարման վճարը, նախատեսվում է տարեկան առավելագույնը 73,000․0 հազ․ դրամ՝ համաձայն կառավարչի ամենամյա ծախսերի նախահաշվի:



